
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

 

ᓄᓇᕗᒻᒥ ᐳᕙᒃᑯᑦ ᐋᓐᓂᐊᖅᑖᖅᐸᓪᓕᐊᖏᓐᓇᖅᐳᑦ 

ᔭᓄᐊᕆ 6, 2026 

ᓄᓇᕘᓕᒫᒥ  60 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂᒃ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 

ᓄᕙᒡᔪᐊᓕᕈᓐᓇᖅᑐᑦ, ᓄᕙᒡᔪᐊᕐᓇᖅ-19−ᒧᑦ ᐊᓯᖏᓐᓄᓪᓗ ᐊᐃᑦᑐᕐᓗᐃᔾᔪᑕᐅᔪᓐᓇᖅᑐᓄᑦ 

ᐊᓂᖅᓵᖅᑐᕐᓂᒃᑯᑦ ᐋᓐᓂᐊᕆᔭᐅᓕᖅᐸᒃᑐᓄᑦ, ᐱᒻᒪᕆᐅᕗᖅ ᖃᐅᔨᒋᐊᖅᐸᒡᓗᒋᑦ ᑲᐱᔭᐅᓯᒪᓃᑦ 

ᖃᓄᐃᓕᖓᓕᕐᒪᖔᑕ ᑲᐱᔭᐅᕙᒡᓗᑎᒡᓗ ᐊᖑᒻᒪᑎᙱᑉᐸᑕ. 

ᐃᓕᖕᓂᑦ, ᐃᓚᖕᓂᑦ ᓄᓇᖅᑲᑎᖕᓂᓪᓗ ᓴᐳᔾᔨᓯᒪᑦᑎᐊᓛᖑᔪᓐᓇᖅᐳᑎᑦ ᓄᕙᓗᐊᕐᓇᙱᑦᑐᒧᑦ 

ᑲᐱᔭᐅᓗᑎᑦ. ᐋᓐᓂᐊᓕᕇᒃᑯᑎᑦ ᐊᐃᑦᑐᐃᓐᓇᙱᓐᓂᖅᓴᐅᕗᑦ, ᖃᓂᒻᒪᒡᔪᐊᕐᓇᙱᓐᓂᖅᓴᐅᕗᑦ, 

ᐅᕝᕙᓘᓐᓃᑦ ᐃᓅᔪᓐᓃᖅᐸᒃᑐᓂᑦ. ᓄᕙᓗᐊᕐᓇᙱᑦᑐᖅ ᑲᐴᑦ ᖃᖓᑐᐃᓐᓇᒃᑯᑦ ᐱᔭᐅᔪᓐᓇᖅᑐᖅ 

ᓄᕙᖕᓇᐅᑎᓪᓗᖑ. ᐃᓚᖏᑦ ᑲᐴᑎᑦ ᐃᓅᓯᓕᒫᕐᒧᑦ ᐊᑐᕈᓐᓇᖅᑐᑦ ᐋᓐᓂᐊᓕᕇᒃᑯᑎᒋᔭᐅᓗᑎᑦ, 

ᑖᓐᓇᓕ ᓄᕙᓗᐊᕐᓇᙱᑦᑐᒧᑦ ᑲᐴᑎ ᐊᕐᕌᒍᑕᒫᖅ ᐱᔭᐅᖃᑦᑕᕆᐊᓕᒃ. ᑕᒪᐃᓐᓂᒃ 

ᐋᓐᓂᐊᓕᕇᒃᑯᑎᓂᑦ ᑲᐱᔭᐅᓗᓂ ᐱᒻᒪᕆᐅᕗᖅ ᓲᖃᐃᒻᒪ ᓄᕙᒡᔪᐊᕐᓇᖅ-19 ᐊᒻᒪ ᓄᕙᖕᓇᖅ 

ᐊᔾᔨᒌᐸᓗᖕᓂ ᐋᓐᓂᐊᕈᑎᖃᖃᑦᑕᕐᒪᑕ ᐊᑐᓂᓗ ᐱᕐᔪᐊᓕᖅᐸᓪᓕᐊᔪᓐᓇᖅᖢᑎᒃ. 

ᓄᕙᓗᐊᕐᓇᙱᑦᑐᖅ ᑲᐴᑎ ᐊᑐᐃᓐᓇᐅᒋᕗᖅ ᐋᓐᓂᐊᕐᕕᓕᒫᓂᑦ ᐅᖁᒪᐃᓐᓂᕐᓂᐊᕐᕕᖕᓂᓪᓗ 

ᓄᓇᕗᒻᒥ. ᐅᖄᓚᕕᒋᓗᒍ ᓄᓇᔅᓯᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒋᔭᐃᑦ 

ᐃᓂᒃᓴᓕᐅᕐᓗᑎᑦ. ᐅᑯᐊ ᒪᓕᒡᓗᒋᑦ ᐊᐃᑦᑐᕐᓗᐃᑦᑕᐃᓕᒪᔪᓐᓇᖅᐳᑦ ᓄᕙᒡᔪᐊᕐᓇᒥᒃ, ᓄᕙᒡᔪᐊᕐᓇᖅ-

19−ᒥᒃ ᐊᓯᖏᓐᓂᒡᓗ ᐊᓂᖅᓵᖅᑐᕐᓂᒃᑯᑦ ᐋᓐᓂᐊᓕᕈᑕᐅᕙᒃᑐᓂᒃ: 

• ᐊᖏᕐᕋᖅᓯᒪᐃᓐᓇᕐᓗᑎᑦ, ᐃᓕᓐᓂᐊᕐᕕᖕᒦᙱᓪᓗᑎᑦ, ᐃᖅᑲᓇᐃᔭᕐᕕᖕᒦᙱᓪᓗᑎᑦ 

ᐊᓯᖏᓐᓂᒡᓘᓐᓃᑦ ᐃᓄᒋᐊᒃᑐᒃᑯᕕᖕᓂ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

ᖃᑕᙳᑎᑎᑦ ᐊᑦᑕᕐᓇᖅᑐᒦᑎᑦᑕᐃᓕᓗᒋᑦ ᐅᑭᐅᖅ, ᑲᐱᔭᐅᖃᑕᐅᒋᑦ! ᐅᖄᓚᓗᑎᑦ ᐋᓐᓂᐊᕕᔅᓯᓐᓄᑦ 

ᐅᓪᓗᒥ ᐃᓂᒃᓴᓕᐅᕐᓗᑎᑦ ᓄᕙᒡᔪᐊᕐᓇᒧᑦ ᐊᒻᒪ ᓄᕙᒡᔪᐊᕐᓇᖅ-19-ᒧᑦ ᑲᐱᔭᐅᔪᒪᓗᑎᑦ. ᓱᒃᑲᔪᖅ, 

ᐊᔪᕐᓇᙱᖦᖢᓂ ᐱᐅᓛᖑᓪᓗᓂᓗ ᐃᓕᖕᓂᒃ ᓴᐳᑎᓯᒪᓂᐊᕐᓗᑎᑦ ᓇᒡᓕᒋᔭᕐᓄᓪᓗ. 

ᑐᓴᒃᑲᓐᓂᕈᒪᒍᕕᑦ, ᑕᑯᒋᐊᕐᓗᒍ ᓄᓇᕗᒻᒥ ᒐᕙᒪᒃᑯᖏᑕ ᐃᑭᐊᖅᑭᕕᖓ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/iu/aanniaqarnanngittulirijikkut/nuvangnaqtumut
mailto:cdeogracias@gov.nu.ca

